
 
Organizzazione di volontariato “Invicti Lupi” 

Sede legale: Località Scedina, 31/B - 34070 San Floriano del Collio (GO) 

www.invictilupi.org – invictilupi@gmail.com - cell. 3339636574 

 

ROMANS LANGOBARDORUM 

ai 6 - 7 - 8 di Jugn dal 2025 

XIII Edizion – “La fondazion de vile di Romans” 
 

IV edizion “Faber Langobardorum” – simposi di sculture e di batidure dal metal 

IV edizion dai “Zûcs tribâi langobarts” 

 
 

“Romans Langobardorum” e je la plui grande rievocazion storiche langobarde a nivel internazionâl dulà che 

a saran presints 25 grups storics e une vore di esperts di rievocazion e di ricostruzion storiche che a rivin di 

dute la penisule taliane e di tancj Paîs, no dome europeans (Austrie, Argjentine, Bulgarie, Cravuazie, 

Gjermanie, Grecie, Cechie, Slovenie, Spagne, Slovachie, Ongjarie). La manifestazion e je rivade al travuart 

impuartant de edizion numar tredis, incentrade chest an su la fondazion dal “Borc langobart Invicta Luporum” 

di Romans: al sarà il prin esempli tal mont di ricostruzion storiche di un insediament langobart dal timp de 

migrazion, e si screarà il prin lot propit intant de manifestazion.  

 

L'obietîf di "Romans Langobardorum" al sarà chel di fâ riscuvierzi, cognossi e preseâ ae popolazion lis nestris 

lidrîs e la nestre identitât culturâl, valorizant il nestri passât storic par che al rivi aes gjenerazions di vuê e a 

chês futuris cun ducj i struments che o vin a disposizion. 

 

Dilunc de rievocazion storiche e sarà la cuarte edizion dai "Zûcs Tribâi Langobarts": veris competizions 

sportivis dulà che atletis internazionâi si metaran sot cun provis di fuarce e di abilitât par tornâ a puartâ in vite 

lis sfidis tribâls antighis che si fasevin intes vilis langobardis par mostrâ il propri valôr. Cun di plui, si fasarà 

la cuarte edizion di "Faber Langobardorum", un simposi di sculture e di lavorazion dai metai, dulà che artiscj 

e artesans a crearan oparis di art di ispirazion langobarde doprant diviers materiâi.    

 

Spetacui di combatiment e di ecuitazion, cerimoniis antighis, cjamps storics e competizions sportivis, 

conferencis didatichis, mostris artistichis e fotografichis, falconarie e animâi dal cjasâl, concierts dal vîf, 

concors, ambients naturâi sugjestîfs, barachins e marcjâts storics: chest e tant altri ancjemò al sarà a 

disposizion di ducj i visitadôrs. O visìn che “Romans Langobardorum” e sarà une manifestazion “cence 

plastiche”, stant che o vin aderît al impuartant progjet regjonâl EcoEventiFVG par dâ il nestri contribût al 

impegn fondamentâl di rispiet e di preservazion dal ambient dulintor, par rispietâlu e curâlu cun azions 

concretis e tangjibilis. 

 

Cui che al vûl contribuî e judânus a sostignî il nestri progjet, al pues dânus il so 5x1000 (codiç fiscâl 

91035180313), o fâ une donazion sul c/c bancjari IT16W0887764620000000337841 li de BCC Venezia 

Giulia, o pûr contribuî ae nestre campagne di racuelte di fonts al link  https://it.tipeee.com/villaggio-

longobardo-invicta-luporum-romans/  

 

Chest an si paiarà un biliet par jentrâ te aree gnove: il vuadagn nus permetarà di fâ cualchi invistiment par 

slargjâ il lot sucessîf di costruzion dal “Borc langobart Invicta Luporum”. Sul nestri sît www.invictilupi.org e 

su lis nestris pagjinis Facebook e Instagram “Invicti Lupi” “Romans Langobardorum” e “Villaggio longobardo 

Invicta Luporum” o cjatarês dutis lis informazions e lis eventuâls variazions di program. 

 

 

 

 

 

 

 

 

http://www.invictilupi.altervista.org/
mailto:invictilupi@gmail.com
https://it.tipeee.com/villaggio-longobardo-invicta-luporum-romans/
https://it.tipeee.com/villaggio-longobardo-invicta-luporum-romans/


 

Vinars ai 6 di Jugn 

Aes 19.00 – Si vierç la aree contemporanie de rievocazion storiche, la taberna e i spazis espositîfs 

Aes 19.30 – Laboratori par fruts sul ricicli dai materiâi (prenotazion obligatorie) 

Aes 21.00 – Proiezion dal docufilm pluripremiât “Langobarts – Grimoalt, il prin re furlan”  

 

Sabide ai 7 di Jugn 

Aes 10.00 – Si vierzin i cjamps storics, la taberna, i spazis espositîfs e artesanâi  

Aes 10.00 – E tache in forme uficiâl la IV edizion di "Faber Langobardorum" – simposi di sculture e di 

batidure dal metal 

Aes 10.00 – Scree dal Borc langobart “Invicta Luporum” 

Aes 10.45 – Rît des gnocis langobardis 

Aes 11.15 – Esibizions di abilitâts ecuestris par cure di “VM performance horse”  

Aes 11.45 – Spetacul di falconarie par cure di "Acrobati del Sole"  

Aes 12.15 – Alenaments e esibizions di combatiment dai vuerîrs 

Aes 13.30 – Conference “Agemina Longobarda îr come vuê” par cure di Giosuè Papazzoni 

Aes 14.00 – Dimostrazion di tose de piore par cure di “La Piccola Fattoria Cumugnai” 

Aes 14.30 – Dimostrazion di tinture e di filadure par cure di “Avar Project” 

Aes 15.15 – Dimostrazion e ûs des armis di assedi par cure dal dotôr Miha Franca 

Aes 15.45 – Conference “Funzionament dal esercit roman tal secul VI” par cure dai dotôrs Mattia Caprioli e 

Geza Frank 

Aes 16.30 – Bataie “I Langobarts sui Claustra Alpium Iuliarum”, e po dopo esibizions di combatiment  

Aes 17.45 – Dimostrazion di molzidure par cure di “La Piccola Fattoria Cumugnai” 

Aes 18.15 – Presentazion e premiazions des pitancis de V edizion de gare di cusine "Convivium 

Langobardorum" 

Aes 18.45 – Conference “La alimentazion dai Langobarts” par cure de dotore Valeria Cobianchi    

Aes 19.30 – Conference “Romans Langobardorum: il progjet, de ideazion al borc” par cure di Matteo Grudina 

Aes 20.00 – IV edizion dai “Zûcs Tribâi Langobarts” – competizions di “Corse cui troncs” e “Lote libare” 

Aes 22.00 – Conciert dai “Ragnarök – Nordic & Viking folk” (Italie) e dai “Fandyr” (Ongjarie) 

 

Domenie ai 8 di Jugn 

Aes 9.30 – Si vierzin i cjamps storics, la taberna, i spazis espositîfs e artesanâi 

Aes 9.30 – IV edizion dai "Zûcs Tribâi Langobarts" – competizions di “Tîr cul arc” e di “Tîr dal pilot” 

Aes 10.00 – Laboratori di ceramiche par fruts e fantaçuts (prenotazion obligatorie) 

Aes 10.30 – Laboratori “Cemût che al nas il formadi” par cure di “La Piccola Fattoria Cumugnai” 

Aes 11.00 – Dimostrazion su la fusion dal bronç par cure di Giosuè Papazzoni 

Aes 11.30 – Dimostrazion sul ûs des armis di tai par cure de associazion Norde Gard 

Aes 12.00 – IV edizion dai “Zûcs Tribâi Langobarts” – competizion di “Corse a cubiis” 

Aes 12.30 – Conference “Il furniment dai vuerîrs Avars” par cure di “Avar Project” 

Aes 13.00 – Conference “Bire, spirt di mîl, grog” par cure dal dotôr Cristiano Brandolini 

Aes 13.45 – Presentazion des oparis dal Simposi artistic “Faber Langobardorum” 

Aes 14.30 – IV edizion dai "Zûcs Tribâi Langobarts" – competizions di “Lote a tiere” e di “Tîr de cuarde” 

Aes 16.00 – Rituâl di liberazion dal sclâf 

Aes 16.30 – Bataie “La tiere imprometude, dulà che a corin lat e mîl”, e po dopo esibizions di combatiment  

Aes 18.00 – Spetacul di falconarie par cure di "Acrobati del Sole"  

Aes 18.30 – Rituâl dal “Sacra Arboris”, spetacul ecuestre par cure di “VM performance horse”  

Aes 19.30 – Conference “Animâi totemics, spirts vuide par tornâ a cjatâ la strade dal paîs” par cure dal dotôr 

Agnul Floramo 

Aes 20.30 – Rît funerari langobart – riproposizion sepulture de tombe 38 de necropoli di Romans 

Aes 22.00 – Si siere in forme uficiâl la XIII edizion di “Romans Langobardorum” 

 


